
Weihnåchtn 2020

Åll Jåhr wånn d´Sunn geht tiaf
und müad

spåt Tåg und a båld finster wird
s´Jåhr 20 rennt a går nimmer weit

kurzum, s´is Ådvent und Weihnåchtszeit

viel Action und Radau gang on
doch heuer rennt ins ålls davon

„Cluster“ „ Lockdown“ viel wird g´ nennt
wås insa Språch jå går nit kennt

besinna müaß ma ins dahoam
Adventevents hand å´gsågt wordn
und weil ma iatzt nit shoppen kånn
is s´Fest der Familie schlechter drån?

ålls jammert schiach – es is a Graus
doch Weihnåcht fållt deswegen nit aus

mi sollten leichter z´frieden sein
ins über kloane Dinge g´frein

nit Neid und Gier soll vor ins schweben
a oafåchs Herz soll in uns leben
a Håss und Streit is fehl am Plåtz
wa Frieden nit da größte Schåtz?

åls Jesuskind is „Er“ zu ins kemma
tuat ins viel guate Grundsätz nenna
denk ma åll nåch – i håb dös G´fühl
für Jesus braucht ma nit sehr viel

es gibt a oafåche Herzensfreud
i wünsch a „stade Weihnåchtszeit“






































